
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Торъя категория гражданалы оланін стрöитöм либö ньöбöм вылö
 субсидияяс сетан пöрадок йылысь
"Торъя категория гражданалы оланін стрöитöм либö ньöбöм вылö  субсидияяс сетан пöрадок йылысь" Коми Республикаса Оланпас збыльмöдöм могысь Коми Республикаса Правительство шуис:

1. Вынсьöдны:

Торъя категория гражданалы оланін стрöитöм либö ньöбöм вылö субсидияяс сетан пöрадок 1 №-а содтöд серти;

Торъя категория гражданалы оланін стрöитöм либö ньöбöм вылö субсидияяс вылö рöскод финансируйтан правилöяс 2 №-а содтöд серти;

Коми Республикаса лунвыв район лыддьöг торъя категория гражданалöн вуджöм вылö, кодъяслöн эм право босьтны Ылі Войвыв районъясысь да накöд öткодялан местаясысь Коми Республикаса лунвыв районъясö вуджöм могысь оланін стрöитöм либö ньöбöм вылö субсидияяс, 3 №-а содтöд серти.
2. Сетны Коми Республикаса архитектура, стрöитчöм да коммунальнöй овмöс министерстволы право быд квартал артавны öтувъя оланін площадьлöн öти квадратнöй метрлысь шöр рыночнöй донсö, мый артавсьö оланін стрöитöм либö ньöбöм вылö субсидия ыдждасö арталöм могысь, мый сетсьö гражданалы Коми Республикаса республиканскöй бюджет тшöт весьтö, и мый оз ло унджык öтувъя оланін  площадьлöн öти квадратнöй метрлöн шöр рыночнöй донысь, мый урчитöма Коми Республикалы Россия Федерацияса регионъяс сöвмöдан министерствоöн.
3. Вöзйыны меставывса асвеськöдлан органъяслы меставывса бюджет тшöт весьтö лöсялана финансöвöй во вылö примитны оланін стрöитöм либö ньöбöм вылö дон да тайö шуöм серти гражданалы сетöм субсидия ыджда костын торъялöмсö вештöм йылысь решениеяс.

4. Тайö шуöмсö збыльмöдöм бöрся видзöдны Коми Республикаса архитектура, стрöитчöм да коммунальнöй овмöс министерстволы ды Коми Республикаса сьöм овмöс министерстволы.
Коми Республикаса Юралысь                                                             В. Торлопов

Сыктывкар

2007 вося февраль 20 лун

32 №

ВЫНСЬÖДÖМА

Коми Республикаса Правительстволöн

2007 во февраль 20 лунся 32 №-а 

шуöмöн

(1 №-а содтöд)

Торъя категория гражданалы оланін стрöитöм либö ньöбöм 

вылö субсидияяс сетан

ПÖРАДОК
1. Тайö Пöрадоксö лöсьöдöма "Оланін стрöитöм либö ньöбöм вылö субсидияяс йылысь" Коми Республикаса Оланпас олöмö пöртöм могысь да сійö урчитö торъя категория гражданалы лöсялана финансöвöй во вылö Коми Республикаса республиканскöй бюджет тшöт весьтö да сэні индöм сьöм серти оланін стрöитöм либö ньöбöм вылö субсидияяс сетан  механизм (водзö – субсидия).
2. Тайö Пöрадок серти субсидияясыс сетсьöны гражданалы, кодъясöс сувтöдöма учёт вылö, кыдзи йöзöс, кодъяслöн эм право босьтны субсидияяс "Оланін стрöитöм либö ньöбöм вылö субсидияяс йылысь"  Коми Республикаса Оланпас серти да " Россия Федерацияса гражданалы, кодъяслöн эм право босьтны оланін ньöбöм либö стрöитöм вылö субсидияяс, государствосянь отсöг юкöнын Коми Республикаын меставывса асвеськöдлан органъяслы торъя государственнöй полномочиеяс сетöм йылысь" Коми Республикаса Оланпас серти (водзö – граждана).

3. Тайö Пöрадокыс оз инмы гражданалы, кодъяслы субсидияяс сетсьöны "2004-2010 вояс вылö "Том семьялы оланін" торъя мога республиканскöй уджтас йылысь" да "2006-2008 вояс вылö "Сиктын оланін стрöитöм сöвмöдöм" торъя мога республиканскöй уджтас йылысь" Коми Республикаса оланпасъяс серти.
4. Лöсялана финансöвöй во вылö Коми Республикаса республиканскöй бюджетысь сьöмсö, мый арталöма гражданалы оланін стрöитöм либö ньöбöм вылö субсидияяс сетöм могысь, юклöны муниципальнöй юкöнъяс костын Коми Республикаса Правительстволöн решениеяс серти.

5. Медым босьтны оланін условиеяс бурмöдöм могысь субсидияяс, гражданин сетö меставывса асвеськöдлан органö субсидия босьтöм вылö шыöдчöм тайö Пöрадок дорö 1 содтöд форма серти содтöдöн индöм документъяс сетöмöн.

6. Коми Республика мутасын Ылі Войвыв районъясысь да накöд öткодялöм местаясысь Коми Республикалöн лунвыв районъясö вуджöм могысь субсидияяс босьтöм вылö гражданин сетö субсидияяс босьтöм вылö меставывса асвеськöдлан органö шыöдчöм тайö Пöрадок дорö 2 содтöдын вайöдöм  форма серти содтöдын индöм документъяс сетöмöн.

7. Меставывса асвеськöдлан органъяс субсидияяс босьтöм вылö гражданалысь шыöдчöмъяссö примитöны видлавны либö подулалöмöн öткажитöны шыöдчöмсö примитны.

 Меставывса асвеськöдлан органъяс öткажитöны примитны гражданинлысь шыöдчöмсö сэк, кор:

1) абуöсь  документъяс, мый урчитöма шыöдчöмын субсидия босьтöм вылö;
2) сетöма  документъяс, кутшöмъяс оз эскöдны гражданинлысь субсидияяс босьтан правосö;

3) гражданинлы да йöзлы, кодъясöс индöма сылöн семьяö пырысьясöн,  водзджык  вöлі сетöма государствосянь уна сикас отсöг (субсидияяс, ссудаяс да мукöд) бурмöдны олан условиеяс либö вуджны Ылі Войвыв районъясысь да накöд öткодялöм местаясысь;
4) абу  арталöма водзвыв Коми Республикаса Правительстволöн решениеяс серти гражданалы субсидияяс сетöм вылö Коми Республикаса республиканскöй бюджетысь öнія финансöвöй воын  лöсялана муниципальнöй юкöнлы, кодлöн меставывса асвеськöдлан органъясын гражданин сулалö учёт вылын субсидия босьтан право серти. 

8. Гражданалöн видлалöм шыöдчöмъяс да гражданаöн сетöм документъяс подув вылын меставывса асвеськöдлан органъяс Коми Республикаса республиканскöй бюджетысь лöсялана муниципальнöй юкöнлы öнія финансöвöй во вылö сьöм арталöмсö тöд вылö босьтöмöн, мый арталöма гражданалы субсидияяс сетöм вылö, лöсьöдöны субсидияяс босьтны кöсйысь гражданалысь списокъяс.
9. Меставывса асвеськöдлан органъяс  ыстöны субсидияяс босьтны кöсйысь гражданалысь лöсьöдöм списокъяс, субсидияяс босьтöм вылö гражданалысь шыöдчöмъяс колана документъяс пуктöмöн Коми Республикаса республиканскöй бюджетысь сьöмöн вöдитчысьяслы (водзö – сьöмöн вöдитчысьяс), мый урчитöма öнія финансöвöй во вылö Коми Республикаса республиканскöй бюджет йылысь Коми Республикаса оланпасöн, медым примитны гражданинлы субсидия сетöм йылысь решение.

10.  Сьöмöн вöдитчысьяс видлалöны субсидия босьтöм вылö гражданалысь шыöдчöмъяс да на дорö пуктöм документъяс да видлалöмлöн кывкöртöд серти примитöны гражданинлы субсидия сетöм йылысь либö сылы субсидия сетöмын подулалöмöн öткажитöм йылысь решение, да юöртöны примитöм решение йылысь меставывса асвеськöдлан органъясö.
11. Субсидия ыдждаыс артавсьö сьöмöн вöдитчысьöн гражданинлы субсидия сетöм йылысь решение примитан кадпас кежлö  татшöм формула серти:

В = С × Н × К, кöні
В – субсидия ыджда (шайтын);

С –öтувъя оланін площадьлöн 1 квадратнöй метрлöн шöр рыночнöй доныс, мый артавсьö урчитöм пöрадок серти быд кварталö Коми Республикаса архитектура, стрöитчöм да коммунальнöй овмöс министерствоöн;
Н –öтувъя оланін площадьлöн социальнöй норма, кодлöн ыдждаыс артавсьö "Оланін стрöитöм либö ньöбöм вылö субсидияяс йылысь" Коми Республикаса Оланпас серти;

К – субсидия сетан норматив, кöні:

1) гражданалы, кодъясöс сувтöдісны оланін условиеяс бурмöдöм могысь оланін стрöитöм либö ньöбöм вылö субсидияяс босьтан учёт вылö, сы лыдын:
а) боевöй тышъясса инвалидъяслы да боевöй тышъясса ветеранъяслы,  боевöй тышъясса пöгибнитöм (кувсьöм) инвалидъяслöн да боевöй тышъясса пöгибнитöм (кувсьöм) ветеранъяслöн  семьяö пырысьяслы – 100 прöчент;

б) Великöй Отечественнöй войнаса инвалидъяслы, Великöй Отечественнöй войнаын участвуйтысьяслы, Великöй Отечественнöй войнаса  инвалидъяслöн да Великöй Отечественнöй войнаын участвуйтысьяслöн, кодъяс пöгибнитісны (кувсисны),  дöваяслы – 100 прöчент;
в) гражданалы, кодъяс мунöны законодательствоöн урчитöм пöрадок серти пöдлассьöм олан пунктъясысь – 100 прöчент;

г) гражданалы, кодъяс олöны лёк да аварийнöй оланін фондын, – 100 прöчент;

д) гражданалöн мукöд категориялы, кодъяслöн эм субсидия босьтан право, – тайö Пöрадок дорö 3 содтöдлöн таблица серти;
2) гражданалы, кодъясöс сувтöдöма оланін стрöитöм либö ньöбöм вылö Коми Республика мутасын Ылі Войвыв районъясысь да накöд öткодялан местаясысь вуджны Коми Республикаса лунвыв районъясö, субсидияяс босьтан учёт вылö, сы лыдын:
а) Великöй Отечественнöй войнаса инвалидъяслы, Великöй Отечественнöй войнаын участвуйтысьяслы, Великöй Отечественнöй войнаын участвуйтысьяслöн, кодъяс пöгибнитісны, семьяяслы – 100 прöчент;

б) гражданалы, кодъяс мунöны олан пунктъясысь, кутшöмъяс пöдлассьöны законодательствоöн урчитöм пöрадок серти, – 100 прöчент;

в) I да II группаса инвалидъяслы, кодъяслöн инвалидносьтыс лои удж вылын доймöм вöсна, да уджалан стажыс кодъяслöн Ылі Войвыв районъясын да накöд öткодялан местаясын артмö 15  календарнöй воысь этшаджык – 75 прöчент;

г) гражданалöн мукöд категориялы, кодъяслöн Ылі Войвыв районъясын да накöд öткодялан местаясын öтувъя уджалан стажыс артмö:

35 воысь унджык, – 100 прöчент;

30-сянь 35 воöдз, – 95 прöчент;

25-сянь 30 воöдз, – 90 прöчент;

20-сянь 25 воöдз, – 85 прöчент;
15-сянь 20 воöдз, – 80 прöчент.

Ылі Войвыв районъясысь да накöд öткодялан местаясысь Коми Республикалöн лунвыв районъясö вуджöм могысь субсидияяс сетан норматив лыддигöн артавсьö татшöмтор:

I да II группаса инвалидъяслöн, пенсионеръяслöн артавсьö Ылі Войвыв районъясын да накöд öткодялан местаясын уджалан стаж да инвалидносьт серти уджалан пенсия вылын либö пöрысьлун кузя уджалан пенсия вылын кадколаст;

гражданалöн, кодъяс урчитöм пöрадок серти лыддьыссьöны уджтöмалысьясöн да кодъяс сулалöны öти воысь оз этшаджык оланін места серти йöзöс уджöн могмöдан органъясын учёт вылын, артавсьö Ылі Войвыв районъясын да накöд öткодялан местаясын öтувъя уджалан стажыс да тайö районъясын да местаясын олан кадколастыс;

челядьдырсянь инвалидъяслы стаж пыдди артавсьö Ылі Войвыв районъясын да накöд öткодялан местаясын налöн олан кадколастыс.
Гражданалы, кодъяс олöны лёк да аварийнöй олан фондын, а сідзжö гражданалы, кодъяс мунöны олан пунктъясысь, мыйяс пöдлассьöны законодательствоöн  урчитöм пöрадок серти, Коми Республикаса Правительствоöн вермö урчитсьыны субсидия сетан нормативлöн чинтан коэффициент.

12. Гражданалы, кодъясöс сувтöдöма оланін стрöитöм либö ньöбöм могысь субсидияяс босьтан учёт вылö Коми Республикаса мутасын Ылі Войвыв районъясысь да накöд öткодялан местаясысь вуджны Коми Республикалöн лунвыв районъясö, субсидияяс сетсьöны сэк, кор:

1) примитöма наöн да семьяö быд тыр арлыда пырысьöн наöн олан жыр социальнöя медалöм кузя сёрнитчöмъяс дугöдöм йылысь обязательствояс  – гражданалы, кодъяс олöны олан жыръясын социальнöя медалöм кузя сёрнитчöмъяс серти;
2) кырымалöма наöн да семьяö быд тыр арлыда пырысьöн сёрнитчöмъяс, кöні артыштöма наöн овмöдöм олан жыръяссö сетны меставывса асвеськöдлан органъяслы дон босьттöг, – гражданалы, кодъяс олöны олан жыръясын, кутшöмъяс  лоöны налöн ас киын кутан эмбурöн.

Гражданалы, кодъяс вузалісны оланін, мый вöлі налöн ас киын кутан эмбурöн, оланін субсидиялöн ыдждаыс чинö сьöм вылö, мый босьтöма ньöбöм-вузалöм кузя сёрнитчöм серти.

13. Гражданалы, кодъясöс сувтöдöма учёт вылö олан условиеяс бурмöдöм могысь оланін стрöитöм либö ньöбöм вылö субсидияяс босьтöм могысь, субсидияяс сетсьöны да артавсьöны:

1) семьяö став пырысьыслы сэк, кор:
а) примитöма наöн да семьяö став тыр арлыда пырысьöн наöн займитöм олан жыръяс социальнöя медалöм кузя сёрнитчöмъяс дугöдöм йылысь обязательство – гражданалы, кодъяс олöны олан жыръясын социальнöя медалöм кузя сёрнитчöмъяс серти;

б) кырымалöма наöн да семьяö став тыр арлыда пырысьöн сёрнитчöмъяс, мый серти наöн займитöм олан жыръяс дон босьттöг сетсьöны меставывса асвеськöдлан органъяслы, – гражданалы, кодъяс олöны олан жыръясын, мый лоö налöн ас киын кутан эмбурöн;
2) оланін дорö, мый эм нин,  кор ньöбсьö (стрöитсьö) олан жыр гражданалöн вöлöм олан жыр дорö, мый лоö ас киын кутан эмбурöн  либö мый лоö государственнöй либö муниципальнöй оланін фондлöн керкаясын медалöм йылысь сёрнитчöм серти, – öтувъя олан площадьлысь социальнöй норма тöд вылын кутöмöн займитöм оланінлысь, мый лоö налöн ас киын кутан эмбурöн  либö государственнöй либö муниципальнöй оланін фондлöн керкаясын медалöм кузя сёрнитчöмъяс серти вöлöм öтувъя площадь чинтöмöн.

Гражданалы, кодъяс вузалісны оланін, мый вöлі налöн ас киын кутан эмбурöн, оланін субсидиялöн ыдждаыс чинö сійö сьöм вылö, мый босьтöма вузалöм-ньöбöм кузя сёрнитчöм серти.

14. Социальнöя медалöм кузя сёрнитчöмсö дугöдöм йылысь обязательствоыс либö меставывса асвеськöдлан органъяслы дон босьттöг олан жыр сетöм йылысь сёрнитчöмыс кырымавсьö семьяö став  тыр арлыда пырысьöн. Социальнöя медалöм кузя сёрнитчöмсö дугöдöм йылысь обязательствоыс либö меставывса асвеськöдлан органъяслы дон босьттöг олан жыр сетöм йылысь сёрнитчöмсö олöмö пöртöмыс вöчсьö кык тöлысся кадколастö урчитöм пöрадок серти гражданаöн субсидия отсöгöн ньöбöм (стрöитöм) оланін жыр ас киын кутöм вылö право гижöм бöрын вöрзьöдны позьтöм эмбур да сыкöд сделка вылö право государственнöя регистрируйтан органъясын.
15. Субсидияяс сетсьöны гражданалы безналичнöй формаын да граждана  вермöны  вöдитчыны наöн асланыс кöсйöм серти:
олан жыр ньöбöм вылö, сы лыдын ас олан керка (олан керка юкöн);

ас олан керка стрöитöм вылö удж вöчöмысь мынтысян формаын (стрöитöм вылö материал ньöбöм, транспорт вылö рöскод);

регыд эштöдан выйын  (70 прöчентысь абу этшаджык) уна патераа керка стрöитöмын участвуйтігöн олан жыр стрöитöм вылö;

ипотечнöй оланін кузя кредит босьтігöн медводдза  мынтысьöм вылö.
16. Гражданалöн эм право ньöбны (стрöитны) олан жыр, öтувъя площадьлöн ыдждаыс кодлöн этшаджык субсидия босьтысьлöн семья вылö öтувъя площадьлöн социальнöй нормаысь, та дырйи субсидия мындаыс выльысь оз артавсьы.

17. Быд пöрйö:

ньöбан либö стрöитан олан жырлöн площадьыс (субсидия босьтысьлöн семьяö öти пырысь вылö рöштшöт серти) оз вермы лоны этшаджык семьяö öти пырысь вылö олан жырлöн площадьсö арталан нормаысь, мый вöчöма гражданаöс учёт вылö сувтöдöм могысь, кодъяс кöсйöны бурмöдны олан условие, мый урчитöма законодательство серти;
ньöбан либö стрöитан олан жырлы колö лöсявны санитарнöй да техническöй корöмъяслы да благоустройстволы, мый лöсялö Коми Республикаса олан пунктлöн (сы лыдын сиктлöн) условиеяслы.

18. Субсидияяс сетсьöны сэтшöм условие дырйи, мый  ньöбан (стрöитан) олан жырйыс лоö оформитöма урчитöм пöрадок серти гражданинлöн семьяö став пырысьлöн собственносьтö, кодъяслы вöлі вöчöма рöштшöтсö. Олан жыръяссö ас эмбурöн оформитöм да олан жыр серти техническöй паспорт оформитöм вылö Коми Республикаса республиканскöй бюджетысь сьöм оз сетсьы.
19. Гражданин, коді босьтіс тайö пöрадок серти субсидия, киритсьö олан условие бурмöдан да (либö) Ылі Войвыв районъясысь да накöд öткодялöм местаясысь вуджöм вылö учётысь.

20. Гражданалы, кодъяс босьтісны тайö пöрадок серти субсидияяс, оланін стрöитöм либö ньöбöм вылö государствосянь мöд нога отсöг Коми Республикаса республиканскöй бюджет тшöт весьтö оз сетсьы.

21. Гражданинлы субсидия сетöм йылысь решение примитöм могысь меставывса асвеськöдлан органъяс сетöны сьöмöн вöдитчысьяслы татшöм документъяс:
1) гражданалы, кодъясöс сувтöдöма учёт вылö олан условиеяс бурмöдöм могысь босьтны субсидияяс:

а) субсидия босьтöм вылö гражданинлöн шыöдчöм гражданинöн сетöм  документъяс содтöмöн;

б) документъяс, кутшöмъяс эскöдöны гражданинöс учёт вылö сувтöдан кадпассö  субсидия босьтöм вылö да олан условиеяс бурмöдöм вылö правосö субсидия сетöм йылысь решение примитöм кежлö;

в) жилищно-бытовöй условиеяс видлалöм йылысь акт копия;
г) гражданинлöн да сылöн семьяö тыр арлыда пырысьяслöн, кодъяс кöсйöны босьтны субсидия, обязательство копия олан жыр, мый лоö налöн киын кутан эмбурöн, индöм пöрадок серти босьтöм йылысь, либö олан жыр социальнöя медалöм кузя сёрнитчöмсö урчитöм пöрадок серти дугöдöм йылысь (семьяö став пырысьыслы субсидия босьтысь гражданалы субсидия мында арталöм могысь);
д) документ копия, мый эскöдö займитöм олан жыр вузалöмысь босьтöм сьöмсö (гражданалы, кодъяс вузалісны олан жырсö, мый лоö налöн ас киын кутан эмбурöн, субсидия мында арталігöн);
е) стрöитчöм улö му участок, му участок вылын стрöитчöм вылö стрöительнöй паспорт ас керка стрöитысьлы (ас олан керка стрöитöм могысь) сетöм йылысь Коми Республикаын меставывса асвеськöдлан органлöн решение копия;
ж) меставывса асвеськöдлан органлöн (урчитöм форма серти) справка либö субсидия сетан лун кежлö вöчöм уджъяс йылысь контрольно-инструментальнöй замеръяслöн акт (ас олан керка стрöитöм могысь);
2) гражданалы, кодъясöс сувтöдöма Коми Республика мутасын Ылі Войвыв районъясысь да накöд öткодялöм местаясысь Коми Республикалöн лунвыв районъясö вуджны субсидия босьтöм могысь учёт вылö:

а) субсидия босьтöм вылö гражданинлöн шыöдчöм гражданинöн сетöм документъяс содтöмöн;
б) документъяс, кутшöмъяс эскöдöны Ылі Войвыв районъясысь да накöд öткодялöм местаясысь вуджöмкöд йитöдын субсидия босьтöм могысь гражданинöс учёт вылö сувтöдан кадпассö да Ылі Войвыв районъясысь да накöд öткодялöм местаясысь вуджöмкöд йитöдын субсидия босьтан правосö субсидия сетöм йылысь решение примитöм кежлö;
в) гражданинлöн да сылöн семьяö тыр арлыда пырысьяслöн, кодъяс кöсйöны босьтны субсидия, олан жыр, мый лоö налöн киын кутан эмбурöн, урчитöм пöрадок серти босьтöм йылысь, либö урчитöм пöрадок серти олан жыр социальнöя медалöм кузя сёрнитчöм дугöдöм йылысь  обязательство копия;
г) документ копия, мый эскöдö олан жыр вузалöмысь (гражданалы, кодъяс вузалісны олан жырнысö, мый вöлі налöн ас киын кутан эмбурöн, субсидия мындасö арталігöн) босьтöм сьöм мындасö.

Оланін стрöитöм либö ньöбöм вылö
торъя категория гражданалы субсидия

сетан пöрадок дорö
1 СОДТÖД
Олан условие бурмöдöм могысь оланін стрöитöм либö
ньöбöм вылö субсидия босьтöм вылö
ШЫÖДЧÖМ
1. Шыöдчысь гражданинлöн ов, ним, вич _________________________________________________________________________
_________________________________________________________________________

Олан места ______________________________________________________________

________________________________________________________________________

Гражданинлöн категория ______________________________
Олан условие бурмöдöм могысь оланін стрöитöм либö ньöбöм вылö субсидия босьтöм вылö учётö сувтöдöм йылысь меставывса асвеськöдлан органлöн решение кадпас да номер ___________________________________________________________
_________________________________________________________________________

2. Визьнитöй олан жыр сикассö, кутшöмын Ті öнія кадö оланныд:
государственнöй либö муниципальнöй оланін фондлöн олан жыр;

 уна патераа керкаын ас киын кутан эмбурöн лоан олан жыр (асэмбуралöм либö мöд подув вылын босьтöм);

ас олан керка либö олан керка юкöн;

мöдтор __________________________________________________________ 

3. Семьяö пырысьяс, кодъяс кöсйöны босьтны субсидия (сы лыдын индыссьö гражданин, коді шыöдчис)

	д/в №
	Ов ним, вич, 
	Коді лоö шыöдчысьлы
	Нывбаба либö мужичöй
	Чужан во
	Паспорт (чужöм йылысь эскöдан гижöд), мöд документ номер

	1.

	2.

	3.

	4.

	5.

	       Та кындзи, олан

        жырйын олöны:

	1.

	2.

	3.


4. Олан жырлöн характеристика (коланасö визьнитны да гижны):

уна патераа керкаын патера: комната лыд _____________________ ,

öтувъя площадь _____ (кв.м), олан площадь _____________ (кв.м);
ас олан керка (олан керка юкöн): öтувъя площадь _____ (кв.м),

олан площадь ___________ (кв.м.);

öтуволанінын жыръяс: олан площадь ______ (кв.м) ______, койка-места _________ ;

мöдтор ________________________________________________________ .

5. Тайö олан жырйöн вöдитчöм кузя кöсйöмъяс
Олан жырйыс, мый эм, субсидия босьтöм бöрын лоö (коланасö визьнитны):

вузалöма;

сетöма урчитöм пöрадок серти дон босьттöг меставывса асвеськöдлан органъяслы;

сэні кольöны овны _________ морт.

                                (лыд)

6. Семьялöн, коді кöсйö босьтны субсидия, чöжöс *
	Семьяö пырысьлöн ов, ним, вич
	Кытысь воö чöжöсыс
	Бöръя квайт тöлысьысь чöжöс мында
	Тöлысся шöркодя чöжöс

	
	
	
	

	
	
	
	

	
	
	
	


Семьялöн öтувъя чöжöс ставнас ______________, семьяö öти пырысь вылö __________

---------------------------------------------------------------------------------------------------

*) Гижсьö меставывса асвеськöдлан органöн гражданаöн сетöм документъяс подув вылын.

Великöй Отечественнöй войнаса инвалидъяслы, Великöй Отечественнöй войнаын участвуйтысьяслы, Великöй Отечественнöй войнаын участвуйтысьяслöн да Великöй Отечественнöй войнаса инвалидъяслöн, кодъяс пöгибнитісны (кувсисны),  дöваяслы; боевöй тышъясса ветеранъяслы, боевöй тышъясса инвалидъяслы, боевöй тышъясса ветеранъяслöн, боевöй тышъясса инвалидъяслöн, кодъяс пöгибнитісны (кувсисны), семьяö пырысьяслы; гражданалы, кодъяс мунöны олан пунктъясысь, кутшöмъяс пöдлассьöны законодательствоöн урчитöм пöрадок серти; гражданалы, кодъяс олöны лёк да аварийнöй оланін фондын, гижны оз ков.
7. Эм-ö семьяö пырысьяслöн мöд олан жыр, мый налöн лоö киын кутан эмбурöн (коланасö визьнитны): эм, абу.

Семьяö пырысьяслöн эм кö киын кутан мöд олан жыр, индыссьö оланінпасыс, а сідзжö тайö жырлöн öтувъя да олан площадь.

8. Субсидияöн вöдитчöмлöн  нырвизь

Субсидия босьтöм бöрын кöсъя видзны сійöс (коланасö визьнитны):

оланін стрöитöм либö ньöбöм вылö;

ас олан керка (олан керка юкöн) стрöитöм вылö;
ипотечнöй кредит босьтігöн медводдза  взнос мынтöм вылö.

9. Оланін стрöитан либö ньöбан дон да субсидия ыджда  костын торъялöмсö вештöм вылö сьöм босьтан источникъяс (коланасö визьнитны):

вöрзьöдтöм эмбур вузалöм;

ас сьöмöн вöдитчöм;

заёмнöй сьöмöн вöдитчöм;

мукöд источник.

Ме да менам семьяö пырысьяс  сöгласöсь меставывса асвеськöдлан органъясöн, кор колö, тайö шыöдчöмын да сетöм документъясын гижöм юöръяссö прöверитöм вылö.

Ме да менам семьяö пырысьяс сöгласöсь субсидия сетöм дырйи сы вылö, медым гражданалöн, кодъяслы колö бурмöдны олан условие, учётысь  киритöм вылö.

Миянлы гöгöрвоöдöма субсидия сетан условиеяс да пöрадок.

Шыöдчысьлöн да семьяö став тыр арлыда пырысьыслöн, кодъяс кöсйöны босьтны субсидия, кырымпасъяс: ___________________________________________________
__________________________________________________________________________________________________________________________________________________
_________________________________________________________________________

 200__во ________ "___" лун.

Шыöдчöм дорö пуктыссьöны татшöм документъяс:

1) паспорт либö мукöд документ копияяс, кöні петкöдлöма мортсö асьсö да эскöдöма шыöдчысьлысь да сылöн семьяö пырысьяслысь Россия Федерацияса гражданство;
2) документ копияяс, кöні эскöдöма шыöдчысьлысь да сылöн семьяö пырысьяслысь рöдвужа йитöдъяс (челядь чужöм йылысь эскöдан гижöд, гöтрасьöм йылысь эскöдан гижöд, мукöд);

3) документ копия, мый эскöдö гражданинлысь субсидия босьтöм вылö правосö;

4) домовöй книгаысь гижöд либö семьяö пырысьяс йылысь да налöн олан площадь йылысь оланінын пасйысьöм йылысь справка;

5) финансöвöй лицевöй тшöт копия;

6) семьялысь бöръя 6 тöлысьысь öтувъя чöжöс тöдмалöм могысь колана документъяс да юöръяс:
медшöр уджалан места (служба, велöдчöм) серти чöжöс кузя;

абу медшöр уджалан места (служба, велöдчöм) серти чöжöс кузя;

асшöр уджысь чöжöс кузя;

пенсияяс да пособиеяс кузя (уджтöмалöм кузя пособие пыртöмöн).

Тайö документъяссö оз ков сетны гражданалы, кодъяс пырöны татшöм категорияö: Великöй Отечественнöй войнаса инвалидъяслы, Великöй Отечественнöй войнаын участвуйтысьяслы, Великöй Отечественнöй войнаын участвуйтысьяслöн да Великöй Отечественнöй войнаса инвалидъяслöн, кодъяс пöгибнитісны (кувсисны), дöваяслы; боевöй тышъясса ветеранъяслы, боевöй тышъясса инвалидъяслы, боевöй тышъясса ветеранъяслöн, боевöй тышъясса инвалидъяслöн, кодъяс пöгибнитісны (кувсисны), семьяö пырысьяслы; гражданалы, кодъяс мунöны олан пунктъясысь, кутшöмъяс пöдлассьöны законодательствоöн урчитöм пöрадок серти; гражданалы, кодъяс олöны лёк да аварийнöй оланін фондын;

7) государственнöй органъяслöн (организацияяслöн), кодъяс вöчöны вöрзьöдтöм эмбур объектъяслысь государственнöй учёт да техническöй инвентаризация, да шыöдчысьлöн да сылöн семьяö пырысьяслöн собственносьтын оланін (сійö абу) йылысь Коми Республика мутасын вöрзьöдтöм эмбур вылö правояс да сыкöд сделкаяс государственнöй регистрируйтöм нуöдысь органъяслöн справкаяс; 
8) гражданинлöн, коді кöсйö босьтны субсидия, олан жыр да субсидия ыджда  костын торъялöмсö ас (либö заёмнöй) сьöм тшöт весьтö мынтыны кöсйысьöм.

                                                            Оланін стрöитöм либö ньöбöм вылö
торъя категория гражданалы

субсидия сетан пöрадок дорö
2 СОДТÖД

Коми Республика мутасын Ылі Войвыв районъясысь да накöд öткодялан местаясысь Коми Республикаса лунвыв районъясö вуджöм могысь оланін стрöитöм да ньöбöм вылö субсидияяс босьтöм могысь
ШЫÖДЧÖМ
1. Шыöдчысь гражданинлöн ов, ним, вич
_______________________________________________________________________

_______________________________________________________________________

Оланін места ____________________________________________________________

________________________________________________________________________

Гражданинлöн категория __________________________________________________
Ылі Войвыв районъясын да накöд öткодялан местаясын уджалан стаж <*>

________________________________________________________________________.

Ылі Войвыв районъясын да накöд öткодялан местаясын  олан кадколаст <*>

______________________________________________________________________________.
Субсидия босьтöм вылö учётö сувтöдöм йылысь меставывса асвеськöдлан органлöн решение кадпас да номер _________________________________________________________________

<*> Гижсьö меставывса асвеськöдлан органъясöн гражданаöн сетöм документъяс подув вылын.

2. Визьнитöй олан жыр сикас, кöні Ті öнія кадö оланныд:

олан жырйыс государственнöй либö муниципальнöй оланін фондысь;

ас киын кутан олан жырйыс уна патераа керкаын (асэмбуралöм либö мöд подув серти босьтöм);

ас олан керка либö олан керка юкöн;

мöдтор ______________________________________________________
3. Семьяö пырысьяс, кодъяс кöсйöны босьтны субсидия (сы лыдын индыссьö гражданин, коді сетö шыöдчöмсö)
	Д/в №
	Ов, ним, вич, 
	Коді лоö шыöдчысьлы
	Нывбаба либö мужичöй
	Чужан во
	Паспорт (чужöм йылысь эскöдан гижöд) номер

	1.

	2.

	3.

	4.

	5.

	                Та кындзи, патераын (керкаын)
                олöны:

	1.

	2.

	3.


4. Займитöм олан жырлöн характеристика (коланасö визьнитны да гижны):
уна патераа керкаын патера: комната лыд _______________________________,

öтувъя площадь _______ (кв.м.), олан площадь ________________ (кв.м.);

ас олан керка (олан керка юкöн): öтувъя площадь _________ (кв.м.),

олан площадь __________ (кв.м.);

öтуволанінын жыръяс: олан площадь ______ (кв.м.) ________, койка-места
________;

мöдтор ________________________________________________________.

5. Тайö олан жырйöн вöдитчöм кузя кöсйöмъяс
Олан жыр, мый эм, субсидия босьтігöн лоö (коланасö визьнитны):

вузалöма;

сетöма урчитöм пöрадок серти дон босьттöг меставывса асвеськöдлан органъяслы.

6. Эм-ö семьяö пырысьяслöн ас киын кутан мöд олан жыр (коланасö визьнитны): эм, абу.
Семьяö пырысьяслöн ас киын кутан эмбурын эм кö мöд олан жыр, индыссьö сылöн инпас, а сідзжö тайö жырлöн öтувъя да олан площадь.

7. Оланін стрöитан либö ньöбан дон да субсидия ыджда  костын торъялöмсö вештöм вылö сьöм босьтан источникъяс (коланасö визьнитны):
вöрзьöдтöм эмбур вузалöм;

ас сьöмöн вöдитчöм;

заёмöн босьтöм сьöмöн вöдитчöм;

мукöд источник.

Öнія кадö менам да менам семьяö пырысьяслöн пыр олöм вылö мöд олан жыр абу (шыöдчöмын индöм кындзи). Ме да менам семьяö пырысьяс  сöгласöсь   тайö шыöдчöмын да пуктöм документъясын юöръяссö меставывса асвеськöдлан органъясöн прöверитöм  вылö.
Ме да менам семьяö пырысьяс  сöгласöсь субсидия босьтöм бöрын  Ылі Войвыв районъясысь да накöд öткодялöм местаясысь вуджöм могысь Коми Республикаса республиканскöй бюджет да федеральнöй бюджет сьöм тшöт весьтö субсидия босьтöм вылö учётысь киритöм вылö да оланін бурмöдöм вылö учётысь  киритöм вылö.
Миянлы гöгöрвоöдöма субсидия сетан условиеяс  да пöрадок.

Шыöдчысьлöн да семьяö став тыр арлыда пырысьлöн, кодъяс кöсйöны босьтны субсидия, кырымпасъяс: ___________________________________________
__________________________________________________________________________________________________________________________________________________
_________________________________________________________________________

 200__во ________ "___" лун .
Шыöдчöм дорö пуктыссьöны татшöм документъяс:

1) паспорт либö мукöд документ копия, кöні петкöдлöма мортсö асьсö да эскöдöма шыöдчысьлысь да сылöн семьяö пырысьяслысь Россия Федерацияса гражданство;

2) документ копияяс, кöні эскöдöма шыöдчысьлысь да сылöн семьяö пырысьяслысь рöдвужа йитöдъяс (челядь чужöм йылысь эскöдан гижöд, гöтрасьöм йылысь эскöдан гижöд, мукöд);

3) документ копия, мый эскöдö гражданинлысь субсидия босьтны правосö:
индöм образеца эскöданпас (справка) копия – Великöй Отечественнöй войнаса инвалидъяслы, Великöй Отечественнöй войнаын участвуйтысьяслы, Великöй Отечественнöй война вылын участвуйтысьяслöн, кодъяс пöгибнитісны, семьяяслы;

инвалидносьт йылысь справка копия – I да  II группаса инвалидъяслы, челядьдырсянь инвалидъяслы, семьяяслы, кодъяслöн эмöсь челядь-инвалидъяс;

пенсионнöй эскöданпас копия – пенсионеръяслы;
шыöдчысьöс уджтöмалысьöн урчитöм пöрадок серти лыддьöм йылысь йöзöс уджöн могмöдан служба органъяслöн справка копия;

4) домовöй книгаысь гижöд  либö семьяö пырысьясöс да наöн займитöм олан площадь регистрируйтöм йылысь справка;

5) финансöвöй лицевöй тшöт копия;

6) документ копия, мый эскöдöны уджалан стаж, инвалидносьт серти уджалан пенсия вылын либö пöрысьлун серти уджалан пенсия вылын кадколаст, либö Ылі Войвыв районъясын да накöд öткодялан местаясын олан кадколаст;

7) государственнöй органъяслöн (организацияяслöн), кодъяс вöчöны вöрзьöдтöм эмбур объектъяслысь государственнöй учёт да техническöй инвентаризация, да шыöдчысьлöн да сылöн семьяö пырысьяслöн ас киын кутан оланін (сійö абу) йылысь Коми Республикаса лунвыв районъясын вöрзьöдтöм эмбур вылö правояс да сыкöд сделкаяс государственнöй регистрируйтöм нуöдысь органъяслöн справкаяс;
8) гражданинлöн, коді кöсйö босьтны субсидия, олан жыр дон да субсидия ыджда костын торъялöмсö ас (либö заёмöн босьтöм) сьöм тшöт весьтö мынтыны  кöсйысьöм.
                                                                                Оланін стрöитöм либö ньöбöм вылö
торъя категория гражданалы

субсидия сетан пöрадок дорö
3 СОДТÖД

Оланін стрöитöм либö ньöбöм вылö субсидия сетан 

норматив арталöм вылö
ТАБЛИЦА
(прöчентъясын)
	Медічöт  урчитöм удждон дорö семьяö быд пырысьлы тöлысся чöжöс
	Оланін стрöитöм либö ньöбöм вылö оланін условие бурмöдöм могысь учёт вылö сувтöдöм бöрын виччысян кад (быдса вояс)

	76
	78
	80
	82
	84
	86
	88
	90
	90
	90
	90
	90
	90
	90
	90
	90

	7
	72
	74

	90
	90
	90

	8
	68
	70
	72
	74
	76
	78
	80
	82
	84
	86
	88
	90
	90
	90
	90
	90

	9
	64
	66
	68
	70
	72
	74
	76
	78
	80
	82
	84
	86
	88
	90
	90
	90

	10
	60
	62
	64
	66
	68
	70
	72
	74
	76
	78
	80
	82
	84
	86
	88
	90

	11
	56
	58
	60
	62
	64
	66
	68
	70

	84

	12
	52
	54

	48

	54

	58

	19
	30

	52
	54

                                                                                                                              ВЫНСЬÖДÖМА
Коми Республикаса Правительстволöн

2007 во февраль 20 лунся 32 №-а шуöмöн

(2 №-а содтöд)

Оланін стрöитöм либö ньöбöм вылö торъя категория гражданалы

субсидияяс сетöм вылö рöскод сьöмöн могмöдан

ПРАВИЛÖЯС
1. Рöскодсö, мый артыштöма Коми Республикаса республиканскöй бюджетын öнія финансöвöй во вылö субсидияяс мынтöм могысь, вештö Коми Республикаса сьöм овмöс министерство сьöмöн вöдитчысьяслы öнія финансöвöй во вылö Коми Республикаса республиканскöй бюджетлöн öтувъя бюджетнöй роспись серти бюджетнöй обязательствояслöн индöм лимитъяс мында.
2. Коми Республикаса республиканскöй бюджетысь сьöм вуджöдöмыс вöчсьö сьöмöн вöдитчысьлöн лицевöй тшöтысь, мый восьтöма Коми Республикаса сьöм овмöс министерствоын, заказчикъяслöн, стрöитчысьяслöн, дольщикъяслöн, инвесторъяслöн да оланін мукöд кутысьлöн, стрöитан материалöн вузасьысьяслöн тшöт вылö, рöскод мынтöм вылö заявкаяс да татшöм документъяс подув вылын, мый сетіс сьöмöн вöдитчысьыс:
1) гражданалы оланін стрöитöм либö ньöбöм вылö Коми Республикаса республиканскöй бюджет тшöт весьтö субсидияяс сетöм йылысь сьöмöн вöдитчысьлöн решение копия;

2) пайöн оланін стрöитöмын участвуйтöм йылысь сёрнитчöм копия либö оланін стрöитöмын пай коран правосö мöдлы сетöм йылысь сёрнитчöм копия, мый кырымалöмаöсь граждана да заказчикъяс, стрöитчысьяс, дольщикъяс, инвесторъяс да оланін мукöд кутысь костын, мый эскöдöма сьöмöн вöдитчысьясöн;

3) государственнöй приёмочнöй комиссияяслысь актъяс вынсьöдöм йылысь, мый заверитöма сьöмöн вöдитчысьясöн, меставывса асвеськöдлан органъяслöн решение копия, либö вöчöм уджлöн дон да рöскод йылысь объектлысь дасьлунсö индöмöн справкаяс (КС-3 форма серти);

4) олан жыръяс ньöбöм-вузалöм йылысь сёрнитчöм копия органлöн, коді государственнöя пасъялö вöрзьöдтöм эмбур вылö правояс да сыкöд сделкаяс, мый заверитöма сьöмöн вöдитчысьöн;

5) документ копия, мый эскöдö гражданаöн олан жырлöн дон да субсидия ыджда костын торъялöм мынтöмсö, сэк,  олан жырлöн доныс ыджыдджык сетöм субсидия ыдждаысь;
6) Коми Республикаса олöмö пöртысь власьт органъяслöн, кодъясöс уполномочитöма вöчны оланін стрöитöм да ньöбöм вылö субсидияяс сетан удж, справкаяс, кутшöмъяс эскöдöны, мый гражданинлы эз вöв сетöма оланін стрöитöмын да ньöбöмын государствосянь некутшöм мöд нога отсöг;

7) стрöитчан материал ньöбöм да транспорт рöскод вылö (тшöтъяс (накладнöйяс) документъяс, стрöитан материалъяс вылö тшöт-фактураяс, транспортнöй накладнöйяс, мукöд) – ас олан керка стрöитігöн;
8) вöчöм удж дон йылысь справкаяс, мый эскöдöма меставывса асвеськöдлан органöн (ас олан керка стрöитігöн);

9) ипотечнöй оланін кузя кредит лöсьöдöм йылысь сёрнитчöмлöн бала.

3. Коми Республикаса республиканскöй бюджетысь сьöм вуджöдöмыс вöчсьö заказчикъяслöн, стрöитчысьяслöн, инвесторъяслöн да оланін мукöд кутысьöн, стрöитчан материалöн вузасьысьяслöн тшöт вылö гражданинлы оланін стрöитöм либö ньöбöм вылö субсидия мында, но оз унджык:
олан жыр донысь, мый индöма оланін вузалöм-ньöбöм йылысь сёрнитчöмын, либö олан жыр стрöитöмын участвуйтан пай йылысь сёрнитчöмын, либö оланін стрöитöмын пай вылö право мöдлы сетöм йылысь сёрнитчöмын;
ас олан керка стрöитöм кузя вöчöм удж донысь, ньöбöм стройматериалъяслöн донысь;

оланін кузя ипотечнöй кредит босьтігöн медводдза мынтысьöмысь.

4. Субсидия босьтöм могысь граждана урчитöм пöрадок серти кывкутöны, медым сетöм юöртöмъясыс (сведениеясыс) вöліны тырвыйööсь да стöчöсь.

5. Коми Республикаса республиканскöй бюджет сьöмöн, мый сетöма оланін стрöитöм либö ньöбöм вылö субсидияяс мынтöм могысь рöскод финансируйтöм вылö, торъя могöн вöдитчöм бöрся видзöдöмыс вöчсьö урчитöм пöрадок серти сьöмöн вöдитчысьясöн да Коми Республикаса сьöм овмöс министерствоöн.
ВЫНСЬÖДÖМА
Коми Республикаса Правительстволöн

2007 во февраль 20 лунся 32 №-а шуöмöн

(3 №-а содтöд)

Торъя категория гражданалы, кодъяслöн эм право босьтны Коми Республика мутасын Ылі Войвыв районъясысь да накöд öткодялан местаясысь Коми Республикаса лунвыв районъясö вуджöм могысь оланін стрöитöм да ньöбöм вылö субсидияяс, вуджöм могысь Коми Республикаса лунвыв район

ЛЫДДЬÖГ
1. "Сыктывкар" кар кытш.

2. "Сыктывдін" муниципальнöй район.

3. "Кöрткерöс" муниципальнöй район.

4. "Сыктыв" муниципальнöй район.

5. "Луздор" муниципальнöй район.

6. "Емдін" муниципальнöй район.

Комиöдіс   Афанасьева  Е.Е.

30 860 пас

